
Каюм Насыйри исемендəге   X   регионара фəнни-эзлəнү 
укулары

Юнəлеш: Туган якны өйрəнү

Тема: Каюм Насыйриның ”Татар этнографиясе 
материалларына нигезлəнеп, Исергəп авылының 
борынгы милли киемнəрен өйрəнү

Исергəп урта гомуми белем бирү 
мəктəбенең XI сыйныф укучысы 
Ибраһимова Лəйсəн Равил кызының 
фəнни-эзлəнү эше

Фəнни җитəкче: татар теле һəм əдəбияты 
укытучысы Нəгыймова Римма Илдус кызы



Фəнни-эзлəнү хезмəтемнең планы

1. К.Насыйри хезмəтендə милли киемнəр турында. 
2. Фəнни хезмəтлəрдə татар милли киемнəре турында.

3.  Исергəп авылында милли киемнəр.



Максат һəм бурычлар

• 1.  Каюм Насыйриның  “Татар этнографиясе материаллары”н   
җентеклəп өйрəнү.

• 2. Ир-атлар һəм хатын-кызларның кием аермалыкларын тикшерү.
• 3. Борынгы татар милли киемнəренең тегелеше, кию урыннары 

турында күбрəк мəгълүмат туплау.
• 4. Фəнни хезмəтлəрдəн  борынгы татар киемнəрен  күзəтү.
• 5. Журналлардан, интернет сайтларыннан милли кием үрнəклəрен  

җыю.
• 6. Исергəп урта мəктəбенең “Туган якны өйрəнү” музееның “Борынгы 

авыл “ экспозиция  материаллары белəн танышу.
• 7. Яшьтəшлəремдə милли киемгə ихтирам һəм хөрмəт хислəре  уяту.



I бүлек

Борынгы татарларда кием -салым



     Мин үз хезмəтемдə татар халкының борынгы киемнəрен К.
Насыйриның “Татар этнографиясе материаллары” хезмəтеннəн 
өйрəндем. Татар мөселманнарның киемнəре бик күп төрле һəм башка 
халыклардан аерылып та тора. Аеруча авыл халкы киемнəренең 
төрлелегенə игътибар иттем. Киемнəрне авыл халкы күбрəк үзе 
эшкəртеп теккəн, хатын-кызлар чигеп, бизəп, күз явын алырлык, 
гасырлар үтсə дə, кыйммəтен югалтмаган милли киемнəрне  
җитештергəннəр. К.Насыйри хезмəтен өйрəнү үзебезнең авыл 
борынгылары киемнəренə кызыксыну уятты. Музей материалларын 
тагын да тулыландыру өчен зур эш алып барырга кирəклеген дə 
аңладым. Интернетта да милли киемнəр турында бай материал 
урнаштырылуына сөендем, чөнки телəгəн һəрбер укучы аннан кирəкле 
мəгълүмат алырга мөмкин. Этнограф, галим хезмəтендə татарның 
борынгы киемнəренə мондый мөнəсəбəт белдерелə:



        Белгəн кеше бар микəн: бу татар 
мөселманнарның киеменең формасы 
кай заманадан бирле калган икəн? 
Татарда бар кием: күлмəк, ыштан, 
камзул, казаки, җилəн, чапан һ.б. Бу 
киемнəрнең бəгъзесе бар, башка 
халыкта һичберəүдə күренми. Һичбер 
халыкның киеменə охшамый.  Бу якын 
тирəдəге халыкларда ирлəр күлмəге 
күбрəк озынлыгы тезгə җитəр-җитмəс 
буладыр, җиңел ситсадан яки бүздəн, 
һəркем үзенең телəгəненə күрə. 



        Иң астан кия торган киемдер, 
күлмəк өстеннəн, урысларның 
жилеты урынына. Якалы була, 
алдан төймəлилəр биш я алты 
төймə белəн һəм кесəлəре була. 
Ул камзулның тагы бер төрлесе 
була кыска җиңле, җиңе 
терсəгенə җитəр-җитмəс. Ул 
камзул күп кешедə əдрəстəн я 
бикасаптан була. 

           Дəхи казаки дигəн кием 
попларның полукафтаны 
кебегрəк була; озын була, тездəн 
була, тездəн түбəн, тубыкка 
чаклы, һəртөрле нəрсəдəн. Элгəре 
күбрəк əдрəстəн, бикасаптан 
буладыр инде.



   
                Ул кəлəпүш асыл 

Бохардан, сартлардан чыккан 
нəрсə. Ул кəлəпүш фарсыча 
сүз: кəлə-баш мəгънəсендə, 
пүш-япмак  мəгънəсендə; баш 
капкачы дигəн кебек була.Ул 
кəлəпүшне башка бертөрле 
ефəк материядəн, хəтфəдəн 
ясыйлар əйлəнəсенə  ука 
тотып. Ефəк чуклы була 
түбəсендə. Аны һəм яхшы 
итеп эшлилəр, ул кəлəпүшне 
əдрəстəн, бикасаптан, ситсадан 
вə һəртөрле материядəн. 



      
                Чалбар киялəр.. Махсус татар 

чалбары була,урыс чалбарына башкарак; 
төбе бик киң була, балак очлары таррак; 
бу чалбарны балагын чыгарып йөреп 
булмый. Балакны чыгарып  йөри күп 
кешелəр. Һəртөрле халыкта булса кирəк, 
хатын-кыз киеме белəн ирлəр киеме бер 
төрле түгел. Ирлəр киеме белəн хатыннар 
киеме арасында күп аерма бар. Инде 
хатын-кыз  киемнəре менə: күлмəк, 
ыштан, читек, башмак, кəвеш, камзул, 
тун, яулык, шəл. 

          Хатыннар күлмəге бик озын була, җиргə чаклы, аякны капларлык; 
шəригать буенча хатыннар киеме шулай кирəк. Хатыннар күлмəгенең итəге 
ике кат була. Элгəре күлмəкнең итəге башка төстəн була торган иде, инде 
күлмəге белəн бер төсле була. Ситса була, унике аршын яки унөч аршын 
ситса кирəк. 



II бүлек

Фəнни хезмəтлəрдə татар 
милли киемнəре турында



                 Татар халкының милли киемнəре.
          Татарлардан рухи мирас белəн бергə матди мəдəният өлкəсенə 

караган мирас та калган. Шундыйларның берсе — халыкның өс киеме. 
Өс киеменең бик борынгы төрлəре, əлбəттə, безгə килеп җитмəгəн. Ə 
инде җиткəн кадəресе халкыбызның кабатланмас иҗади көчкə ия 
булуын күрсəтə. Гасырлар буена халык бу эшкə үзенең кул көчен генə 
түгел, бəлки матурлыкка омтылышын, хыялын, эстетик зəвыгын да 
салган.



Татар халык киеме

      
              Бүгенге көндə безгə мəгълүм традицион-гадəти өс киемнəре — 

эчке һəм тышкы киемнəр, баш һəм аяк киемнəре, хатын-кызларның 
бизəнү əйберлəре. Элек-электəн бирле бер комплекска кергəн кием 
төрлəре, формалары һəм колориты буенча үзара яраклашып, бер 
стильне тəшкил иткəннəр. Гадəти өс киеме шактый тотрыклы булып, 
аның яңаруы-үсеше халыкның үз гореф-гадəтлəренə һəм көнкүрешенə 
яраклашу төсендə барган. Шуңа күрə кием, гадəттə, кешенең тышкы 
кыяфəтенə милли төс биргəн. Киеменə карап аның кайсы халык яки 
нинди этник группа вəкиле икəнен белергə мөмкин булган. Көндəлек 
һəм бəйрəм киеме, бай һəм ярлы кешенең киеме дə бары тик 
тукымалары, бизəнү əйберлəренең сыйфаты белəн генə аерылган.



                             Өс киемнəре

                     Күлмəк белəн ыштан.

   Кием комплексының нигезен күлмəк белəн ыштан (ирлəрдə соңрак — 
чалбар да) тəшкил итə.

Борынгы стильдəге ирлəр күлмəген мамык, җитен, киндер җебеннəн 
тукылган

 материядəн теккəннəр
 (ефəк күлмəк-ыштан кияргə   ирлəргə шəригать кушмаган).



 Күлмəк итəге
        Хатын-кызлар күлмəгенең 

итəген төрлечə бизəү дə 
борынгыдан ук килə. 
Күлмəкнең үзен өй 
тукымасыннан теккəн 
очракларда аның өске итəген 
кызыл, ал, яшел, зəңгəр төстəге 
фабрика тукымасыннан 
эшлəгəннəр.

                                                            
Ыштан

           Эчке киемнең икенчесе — 
ыштан. Аның да гадəттəге 
өлгесе ирлəр һəм хатыннар 
өчен бер булып, безнең 
халыкның борынгы тормыш-
көнкүрешенə (идəнгə, сəкегə 
аяк бөклəп утыру һ.б.) 
җайлашкан форманы тəшкил 
итə.



 Тун
            Татар халкының өс-киемнəреннəн саналган тун белəн толыпны да 

күрсəтеп китəргə кирəк. Аларны илəнгəн сарык яки төлке тиресеннəн 
тукыма белəн тышлап эшлəгəннəр. Туннарны өч билле һəм туры 
аркалы итеп теккəннəр. 

Түбəтəй

         Татар халкының баш киемнəре дə гаять үзенчəлекле. Борын-
борыннан ирлəр өйдə түбəтəй кияргə яратканнар. Тик керəшен 
татарларында гына, христиан динен кабул иткəннəн соң, ислам 
атрибуты дип каралган түбəтəй аларның кием комплексыннан төшеп 
калган. 



Калфак
           Калфакның төрлəре хəйран 

күп. XIX йөзнең урталарына 
кадəр зур, чуклары аркага (яки 
иңгə) төшеп торган капчык 
калфаклар була. Аларны төрле 
төстəге җептəн яки тукымадан 
ясаганнар. Ак җептəн бəйлəнгəн 
озын калфаклар барлык төркем 
кызларына да хас бу. 

Хатын- кыз бүреге
            Хатын-кызлар борын-

борыннан бүрек тə кигəннəр. 
Əмма ул баш киеме үз эченə 
йомшак түбəле мех кырпулы 
бүрекне дə, кирəчле (каркаслы), 
кырыйларына тəңкəлəр, асыл 
ташлар куеп эшлəнгəн яки 
челтəрлəр белəн бизəлгəн очлы 
такыя бүрекне дə ала.



 Яулык
         Яулык һəм тастар терминнары 

астында төрле формадагы 
бөркəнчеклəр бар. Яулык — 
борынгы төрки термин. Бу 
термин белəн, югарыда күреп 
узганча, кечерəк аскы баш 
яулыгы да, зур бөркəнчек 
кушъяулыклар да атала.

Шəл
       XIX йөзнең ахыры — XX йөз 

башларында традицион 
бөркəнчеклəр урынына фабрика 
эшлəп чыгарган яулык һəм 
шəллəр керə. Лəкин традицион 
баш киеменə хас җирле 
үзенчəлек билгелəре 
хатыннарның фабрика яулыгын 
бəйлəү ысулларында бүгенгə 
кадəр чагыла.



Хатын-кызлар бизəнү əйберлəре
        Хатын-кызларның өс һəм баш 

киеме белəн бизəнү əйберлəре дə 
тыгыз бəйлəнгəн. Борынгы 
бабаларыбыздан килгəн 
ювелирлык осталыгы шəһəрлəрдə 
һəм кайбер зур авылларда XX 
йөзнең башларына кадəр яшəп 
килə. Катлаулы ысуллар белəн 
(бөтерү, бөртеклəү, каралту, 
гравирлау, инкрустациялəү) 
зиннəтлəп эшлəнгəн хатын-кыз 
бизəнү əйберлəре төрле 
музейлардагы татар коллекциялəре 
арасында бүген дə күп санда 
сакланган. Аларны өч төркемгə 
бүлеп карарга була: баш, муен-
күкрəк һəм кулга бəйле бизəнү 
əйберлəре.



III бүлек

Исергəп авылында борынгы милли 
киемнəр



Исергəп авылы ничек барлыкка килгəн соң?
•       1552 елны явыз Иван канга батырып, Казан ханлыгын яулап алганнан соң, 

Баулы, Ютазы   төбəклəрендəге җирлəр күчмə тормышта яшəгəн 
башкортларга рəсми рəвештə беркетелə.  Чыгышы белəн башкортларның 
бөрҗəн кабилəсеннəн булган Исергəп исемле кеше үз ыруы вəкиллəре 
белəн 18 гасыр башында хəзерге Исергəп авылының мəктəптəн түбəн 
өлешендəге урам җирлəренə килеп урнаша. Башкортстан архивында 
сакланган документларда  Исергəп, авыл буларак, 1795 нче ел белəн искə 
алына: авылда 77 кеше яшəгəнлеге əйтелə, ə инде 50 елдан соң, 1863 елда 
авылда 331 кеше булуы турында шулай ук документлар бар. Башкортлардан 
авылның исеме Исергəп (төрки чыганакларда “кызгану” дигəн мəгънəне 
аңлата). Казан якларыннан изелүгə, көчлəп чукындырылуга дучар халык 
безнең төбəклəргə күчеш чорында, 1750нче елларда  Арча районы 
Курсабаш авылыннан 8 гаилə хəзерге Казан урамында урнашып калган (бу 
урам халык телендə ”Казан кешесе урамы” дип йөртелə). Ə инде халык 
телендə Əтəмби атамасын йөртүче урамга (“Əтəмби”- йорт җире, нəсел-
нəсəбе булмаган дигəн мəгънəне белдерə) ул чорда типтəрлəр дип аталган 
милли төркем кешелəре урнашканнар (танылган маринист язучы 
Миргазыян Юныс шушы урамда туып үскəн. Аның “Əтəмби хатыннары” 
дигəн истəлек-хикəясе дə бар). 1917 елгы инкыйлабка тикле авылда 3 зур 
төркем- общество яшəгəн: башкорт обществосы, ясаклы татарлар, типтəр 
обществосы. 

• . 



            Шулай итеп, бүгенге Исергəптə яшəүче татарларны нигездə өч 
төрле халык вəкиллəре барлыкка китергəн. Авылга нигез салган 
башкортлар аерым өстенлеклəрдəн файдаланганнар, аларның җирлəре 
күбрəк булган, ə инде үз туган –үскəн җирлəреннəн көчлəп 
кузгатылган Казан кешесе, Əтəмби урамнарында гомер сөргəн халык 
хуҗалар булып түгел, ə башкортлар керткəн өйдəшлəр булып 
саналганнар. 

             Милли кием дə һəр төбəкнеке үзенчə булган: башкорт ягыннан 
килгəннəр, əлбəттə, тəңкəлəрдəн тезеп эшлəнгəн түшелдерек, аны 
муенннан киялəр һəм ул хатын-кызның бөтен күкрəген каплап тора. 
Шулай ук тəңкəлəрдəн тезеп эшлəнгəн сагалдырыйк дигəн əйбер, ул 
зур чуклы яулыкларга тегелə, ике рəт булып муенны тулысынча 
каплап тора. Бер караганда, моны ислам гадəте дип тə əйтергə була, 
чөнки мөселман хатын-кызлары күкрəклəрен һəм муеннарын каплап 
йөрергə тиешлəр.. 



Өс-баш киемнəре ир-атларда:
-киң һəм тезгə кадəр озынлыктагы 

күлмəклəр;
-ыштан;
-камзул;
-кəзəки;
-эшлəпə;
-бишмəт, тун, шарф, 
-билбаулар булган.



Авылда элекке киемнəр 
хатыннар - кызларда:
-төрле-төрле күлмəклəр;
-камзуллар;
-җилəн;
-алъяпкыч;
-күкрəкчə;
-яулык;
-итəк.



             М.Юнысның “Шəмдəллəрдə генə утлар яна” повестенда Əтəмби 
карчыкларының киемнəре түбəндəгечə сурəтлəнгəн:

          “Мəҗлескə  чакырылу  аларның   ярты гасыр сандык төбендə 
тасланып яткан күлмəклəрен кияргə мəҗбүр иткəн. Күлмəклəр 
шундый шəп: Əби патша заманында тукылган сəрпинкəдəн тегелгəн; 
яшел бəрхет яка, изү тирəлəре укалы; аяк атлавына ияреп, киң 
итəклəр җилфердəп киткəндə, шомырт чəчəге һəм бал исенə 
нафталин, такта чəй, кызыл билле прəннек исе кушыла.

             Аякларында яфрак бизəклəре төшкəн кызыл сəхтиян читек. 
Җиңел, йомшак, иркен. Биисе килгəн чакта алган аяк киеме бит. Əллə 
шуңа күрə читек киеп җибəрү белəн аякларның йөгерəсе килə 
башлый.  Почмаклап  бəйлəгəн яшел кəшимир яулыклар 
карчыкларның иңендə җиңү əлəме шикелле җилфердəп бара. 
Йөрəклəрдə яшьлек моңы  уятып,  чəчүргеч  таккан талир тəңкəлəр 
чыңлый…”



•   Ə ирлəрдə камчат бүрек 
булган. Башкорт ягыннан 
килгəн кешелəр башкорт 
колакчын бүреклəре кигəннəр. 
Казан төбəгеннəн килүчелəр 
колаксыз мескен алып 
килгəннəр. Исергəпнең 
борынгы ир-атлары бүрекне 
сарык тиресен илəп тə теккəн, 
əрəмəдə төлке, кондыз күплəп 
йөргəнлектəн, аучылар бүрек 
читлəрен төлке, бүре кондыз 
тирелəре белəн тышлаганнар. 
Шулай ук ирлəрнең  җəйге баш 
киеме  эшлəпə булган. Аны өйдə 
ак төстəге сарык йоныннан киез 
итек басучылар ясаган.



     Аларда чиккəн əйберлəр бик күп, 
кара һəм кызыл җирлеккə эре-эре 
чəчəклəр, үсемлек үрнəклəре 
чиккəннəр, Алар гаҗəеп матур һəм 
үзенчəлекле, əйтерсең лə кара 
җирдə үсеп чыккан нəфис гөллəр! 
Бу күлмəклəр бала итəкле, җиңнəре 
дə буенча чигелгəн, күлмəк 
өстеннəн чиккəн алъяпкыч ябылган, 
түштə - түшелдерек, муенда – 
сагалдырык, башта – чиккəн чəлпəк 
калфак һəм зур кəшимир-француз 
яулык, аякта – озын тула оек һəм 
читек-кəвеш..



            Борынгы əбилəребез киемнəрен өйдə тукылган киндердəн яки 
җитеннəн һəм өйдə баскан туладан эшлəгəннəр. Киндер һəм җитенне 
кырда игеп үстергəннəр. Барлык кигəн киемнəре табигый материалдан 
булган. Киндер үстереп, көлтəлəрне күлгə батырып, аннан алып 
киптереп- талкып, киндер җеплəр əзерлəгəннəр.  Өйлəр саен диярлек 
туку станоклары эшлəгəн, шул станокларда тукыма тукыганнар, 
киндер ак килеш тə кулланылган, аларны махсус буяулар белəн 
манганнар да. Аннан күлмəк-ыштан, алъяпкычлар, киндер букчалар 
теккəннəр. Алъяпкычларны милли бизəклəр белəн  чиккəннəр, вак 
чуптар бизəклəр төшергəннəр.



             М.Юнысның “Шəмдəллəрдə генə утлар яна” повестенда Əтəмби 
карчыкларының киемнəре түбəндəгечə сурəтлəнгəн:

          “Мəҗлескə  чакырылу  аларның   ярты гасыр сандык төбендə 
тасланып яткан күлмəклəрен кияргə мəҗбүр иткəн. Күлмəклəр 
шундый шəп: Əби патша заманында тукылган сəрпинкəдəн тегелгəн; 
яшел бəрхет яка, изү тирəлəре укалы; аяк атлавына ияреп, киң 
итəклəр җилфердəп киткəндə, шомырт чəчəге һəм бал исенə 
нафталин, такта чəй, кызыл билле прəннек исе кушыла.

             Аякларында яфрак бизəклəре төшкəн кызыл сəхтиян читек. 
Җиңел, йомшак, иркен. Биисе килгəн чакта алган аяк киеме бит. Əллə 
шуңа күрə читек киеп җибəрү белəн аякларның йөгерəсе килə 
башлый.  Почмаклап  бəйлəгəн яшел кəшимир яулыклар 
карчыкларның иңендə җиңү əлəме шикелле җилфердəп бара. 
Йөрəклəрдə яшьлек моңы  уятып,  чəчүргеч  таккан талир тəңкəлəр 
чыңлый…”



              Казан кешесе урманда яшəүчелəрдə Казан татарларына хас 
киемнəр өстенлек иткəн. Киемдəге төслəр аерымлыгы да вариантлар 
биргəн. Киемнең төсе күбрəк хуҗасының яшенə бəйле булган. 
Мəсəлəн, кара казакига күнеккəн ир-ат, олыгая төшкəч, казакины ак 
тукымадан да тектерə. Гомумəн, ак төс, башка төрки халыклардагы 
кебек, сафлык һəм картлык билгесе: кызларда ак калфаклар, ак бəрəн 
туннар, кайбер төркемнəрдə ак чикмəн булса, өлкəнрəк яшьтəге 
хатыннарда ак тастар, ак өрпəк (өчпочмаклы яулык), ак кыекча һ.б. 
киемнəр булган. Кызыл төс—яшьлəргə хас.  Бу бигрəк тə яшь 
хатыннар киемендə чагылган.  Мəсəлəн, кызыл җирлекле күлмəклəр, 
бөркəнчеклəр, кушъяулык. Казан хатын-кызларының аскы баш киеме 
безнең көннəргə килеп җитмəгəн. Аны шактый иртə дүрт почмаклы 
фабрика яулыклары алыштырган.



          Татар халкының традицион-
гадəти өс киеме күп төрле 
булган. Ул эчке һəм тышкы, язгы 
һəм көзге, җəйге һəм кышкы 
кием төрлəрен үз эченə алган. 
Һəр төр, кайбер форма 
үзенчəлеклəренə карап, 
вариантларга бүленгəн.  
Мəсəлəн, камзулның түбəндəге 
вариантларын күрсəтергə 
мөмкин: озын һəм кыска буйлы, 
җиңсез, терсəктəн җиңле, ябык 
яки ачык изүле, өч, биш, җиде 
билле һ.б.



      Əмма ирлəр ефəктəн күлмəк-
ыштан кимилəр вə гайре киемнəр 
һəм кимилəр; ефəк кием кимəк 
шəригатьтə ирлəргə дөрес түгел. 
Əмма кəлəпүшне ефəктəн тегеп 
киялəр, зарар юк. Ирлəр ыштаны 
һəм ситсадан яки башка нəрсəдəн, 
һəрничек фабрикада сугылган 
нəрсəдəн була. Күбрəк ситсадан 
киялəр; балаклары  киң һəм 
озынлыгы тубыкка чаклы була. 
Ыштанның төбе киң була һəм бөрмə 
дип əйтəлəр, шул бөрмəгə тасмадан 
бау тагыла. Шул тасма бау белəн 
ыштанны җыеп бəйлилəр.



        
         Безнең Исергəп авылы халкы 

ярлы булса да, татар милли 
киемнəрендə йөрергə тырышкан. 
Киемнəр киндердəн, йоннан 
булган. Аеруча үзенчəлекле 
булганнарын мин мəктəпнең 
“Туган якны өйрəнү” музееннан 
алып өйрəндем. Бу музейны 
оештырганда, укучылар авыл 
буенча йөреп, əби-бабайлардан 
калган киемнəрне җыйдылар. 
Алар бүген музейның “Борынгы 
авыл күренеше” экспозициясендə 
урын алган.



           Казан хатын-кызларының  
баш киеме безнең көннəргə 
килеп җитмəгəн. Аны шактый 
иртə дүрт почмаклы фабрика 
яулыклары  алыштырган.

           Исергəп хатын-кызлар 
киеменең иң күркəм өлеше 
француз яулык ( зур кызыл 
чəчəкле ал төстəге юка яулык), 
бəбəй итəкле күлмəк, укалы 
камзол, чулпылар булган.





                 Хатын-кыз күлмəге:
           Хатын-кызларның борынгы стильдəге 

күлмəге тоташ яки өзек буйлы, такма 
итəкле итеп тегелгəн  һəм төрле 
декоратив  алымнар белəн  бизəлгəн. 

                      Күкрəкчə:
             Хатын-кызларның борынгы киеменə 

бигрəк тə хас нəрсə   -     күкрəкчə. Аны 
хатыннар күлмəк астыннан муеннарына 
бəйлəп калдырганнар.

           Исеменнəн үк билгеле, ул хатын-
кызларның күкрəген  эчке яктан каплап 
торган. 



    Күлмəк-ыштанга якын нəрсə — 
алъяпкыч булган. Аны ирлəр дə, 
хатыннар да үз иткəн. Исергəп 
халкы өчен ул эш киеме генə түгел, 
ə көндəлек кием булып та саналган.  
Печəн һəм урак вакытларында 
кызлар һəм яшь  киленнəр күлмəк 
өстеннəн чиккəн алъяпкыч 
бəйлəгəннəр.  Ир-атлар  киндер 
алъяпкыч  белəн тимерчелектə дə, 
кырда да эшлəгəннəр.



         Борынгы əби-бабайларыбызның  
эчке киемнəреннəн берсе –ыштан.  
Тегелү рəвеше ирлəр өчен дə, хатын-
кызларга да бер төрле булган.  Борынгы 
тормыш-көнкүрешкə җайланып: 
идəнгə, сəкегə аяк бөклəп утыру  өчен 
җайлашкан. Аны  өйдə сугылган 
киндердəн теккəннəр.  Сəүдə белəн 
читкə чыккан кешелəр алача дигəн 
үзбəк материалы алып кайтканнар, 
соңрак аңардан тегə башлаганнар.



      

    Борынгыларның  аяк киемнəренең 
бер өлешен тула оек, киез итеклəр 
алып торган.  Ирлəр  һəм хатыннар 
кышын киез итек кигəннəр.  Итекнең 
озын кунычлысы, кыска  башмак  
кебек эшлəнгəннəре булган.  Кыска 
кунычлы киез итеклəр яратып 
киелгəн, чөнки абзар-курага кереп -
чыгып йөрү өчен уңайлы.



        Казан татарлары Исергəп авылына күн 
аяк киеменең таралган төре- читекне алып 
килгəннəр. Читекне ирлəр дə хатын-кызлар 
да кигəн: ирлəр кара күннəн, хатын-кызлар 
каюлы үкчəле читеклəр кигəннəр.        
Башкортлардан күн кəвеш каталар  кергəн. 
Аны калын күннəн, калын олтанлы итеп 
теккəннəр. Каталарны  тула оек белəн 
кигəннəр.  Хатын-кызлар өчен башмаклар 
да теккəннəр, соңрак бəрхет башмаклар кия 
башлаганнар. Ə безнең авыл халкының төп 
аяк киеме чабата булган.  Урманда юкə күп 
үскəн, аны кисеп алып кайтып суга 
батырып, юкə мунчала алганнар, шуңардан 
чабатачылар төрле кеше  дə киярлек 
чабаталар үргəннəр. Яңгырда, карда кияр 
өчен күтəртмəле  чабата үргəннəр. Аны 
күбрəк тула оек өстеннəн кигəннəр. 
Исергəптə Чабатачы Əхми нəселе билгеле  
булган.



Борынгы милли киемнəрне 
саклаучы Камил абый  тегүче əнисе 
турында шигырь юлларын яза:
Гади колхозчы əнием
Данлы тегүче хатын. 
Юрганнар сырып җылытты
Тирə-як авыл халкын.
Закир кызы –Саимə
Мирзаҗан кызы булган.
 Итек баскан, чыпта суккан ,
Гомере эштə үткəн.
Көндезен колхозда эшли,
Киндер йолка, сүс талкый, 
Төннəрен арбасын тартып, 
Сазлыктан күрəн ташый.



Йомгаклау
          К.Насыйриның  “Татар этнографиясе материаллары” хезмəтен 

өйрəнеп, татар милли киемнəренə, аларның килеп чыгышларына тегелү 
рəвешлəренə, ир-ат, хатын-кыз киемнəренең аермалыкларына игътибар 
итəргə туры килде. Галим яшəгəн чордан алып, Бөек Ватан сугышына 
кадəр югарыда карап киткəн киемнəр авылларда өстенлек иткəн. Бүген бу 
киемнəрне рəсемнəрдəн һəм спектакльлəрдəн һəм мəктəп музейларыннан 
гына күрергə мөмкин. Исергəп авылына беренче килеп утырган 
кешелəрнең кайсы төбəктəн булулары да кием үзенчəлеклəренə тəэсир 
иткəн. Борынгы кием үрнəклəре сакланып калмаса да, мөрəҗəгать иткəн 
белешмəлəргə таянып, бераз күзаллау тудырырга мөмкинлек туды. Элекке 
заманнарда татар халкының киемгə материалны үзенең үстереп- 
эшкəрткəне, аны теккəне, чиккəне билгеле. Безнең авыл халкы да шундый 
булган. Музей экспонатлары шуны дəлилли.



             Исергəп урта мəктəбенең музеенда шулай ук əби-
бабаларыбызның кадерле киемнəре саклана. Борынгы өй күренеше, 
татар авылы ихатасы экспозициясендə борынгы халыкның кул 
эшлəренə оста булуын, өй кирəк-яракларын, көнкүрештə куллану өчен 
коралларны да үзлəре ясаганы күренə.Ул чор киемнəренə 
халкыбызның күңел җылысы, күз нурлары, зəвыгы тирəн салынган.  
Борынгы чигү, тегү үрнəклəре зур тəрбия чарасы булып тора. Ел саен 
сабантуйларга əзерлəнгəндə, бу киемнəр киштəлəрдəн төшəлəр.  
Борынгы чорны сурəтлəгəн тамашаларда, мəктəп спектакльлəрендə дə 
борынгы киемнəрне кулланырга туры килə. Хəтта Курган, 
Екатеринбург сабантуйларына да Исергəп урта мəктəбенең музееннан 
алган киемнəрдə бардылар.  Концерт, тамашаларда гына киелə торган 
милли киемнəребезне гадəти, көндəлек киемнəр рəтенə кертеп 
җибəрсəң, бик тə күркəм булыр иде. Кызларыбыз да əбилəребез кебек 
чигү, тегү, бəйлəү эшлəренə ныграк җəлеп ителерлəр иде. Чөнки 
хатын-кызның уңганлыгы кул эшлəрен ничек белүгə карап та бəялəнə. 
Ə ир-ат өчен җитмеш төрле һөнəр белү шул чакта дəлиллəнер иде.

